
Rosalind Fosse (Frp) sette fram slikt forslag til vedtak:

«Nytt pkt 10. :
Pkt. 5.8 Rushtidsavgift utgår.

Tema 5: Areal og transport»

Rosalind Fosse (Frp) sette fram slikt forslag til vedtak på vegner av Frp og H:

«Nytt pkt. 11
Strategi B
Der kommuner bygger VA-anlegg langs fylkesveier bør det bli anlagt gang og sykkelveier samtidig.
Nytt pkt. 12
Pkt. 5.16 Differensierte bompenger utgår»

Røysting
Fosse sitt forslag til nytt pkt.10 fekk 2 røyster (Frp) mot 11 røyster og fall.
Fosse sitt forslag til nytt pkt.11 og 12 fekk 6 røyster (Frp, H og V) mot 7 røyster og fall.
Fylkesrådmannen sitt forslag pkt. 1 – 9 vart samrøystes vedteke.

	1.
	Fylkestinget vedtek Klimaplanen sitt handlingsprogram for 2016 slik det går fram av saka.

	2.
	Økonomisk ramme for klimaplanen sitt handlingsprogram for 2016 (klimabudsjettet) vert handsama i Fylkesbudsjettet for 2016.

	3.
	Førebels fordeling av midlar frå klimabudsjettet på dei einskilde tiltaka er basert på kostnadsoverslag og går fram av handlingsprogrammet.

	4.
	Fylkesrådmannen får fullmakt til å gjere mindre vesentlege justeringar.

	5.
	I samarbeid med Klima- og naturressursseksjonen skal kvar avdeling gå gjennom korleis fylkeskommunen kan få til naudsynte årlege kutt i klimagassutslepp. 

	6.
	Klimagassutslepp skal vere eit tema i alle vegutbyggingsprosjekt.

	7.
	Anbodsrundane for bussdrift i Bergen 2020 må førebuast no med tanke på eit lågutsleppsalternativ

	8.
	Tiltaka for grøn mobilitet i Klimaplanen må utviklast vidare i samråd med Samferdselsavdelinga og skalerast opp.

	9.
	Byggeprosjekt i fylkeskommunen skal BREEAM-sertifiserast. Fylkesrådmannen vert beden om å kome tilbake med ei eiga sak som utdjupar dette.

